
    Сын тұрғысынан ойлау – ашық қоғам негізі. Ол – өз алдына 
сұрақтар қойып жəне оларға жауап іздеу, əр мəселеге 
байланысты өз пікірін айтып, оны дəлелдей алу, сонымен 
қатар басқалардың пікірлерін дəлірек қарастыруды жəне сол 
дəлелдемелердің қисынын зерттеу дегенді білдіреді. Бұл 
оқыту «қарапайымнан күрделіге» деп аталады.
Сын тұрғысынан оқыту технология емес, ол бағдарлама. Бұл 
бағдарлама əлемнің түпкір - түпкірінен жиылған білім 
берушілердің бірлескен еңбегі, мақсаты барлық жастағы 
оқушыларға кез келген мазмұны сыни тұрғыдан қарап, екі 
ұйғарым бір пікірдің біреуін таңдауға саналы шешім 
қабылдауға сабақтарда үйрету. «Біздің елімізде Джорд 
Соростың ашық қоғам институты, «Сорос - Қазақстан» қоры 
арқылы келген бұл бағдарлама мектеп тəжірибелеріне ене 
бастады. Сын тұрғысынан ойлау - сынау емес, шыңдалған 
ойлау.  Жобаның негізі Ж.Пиаже, Л.С.Выгодский 
теорияларын басшылыққа алады.



Сын тұрғысынан ойлау технологиясының негізгі 
мақсаттары:

- Тек қана оқуда емес, өмірде де оқушылардың ойлау 
қабілеттерін дамыту;

- Өздігінен дұрыс шешім қабылдай білетін тұлғаны дамыту;

- Ақпараттарен жұмыс істей білетін шығармашыл тұлға 
қалыптастыру;

- Құбылыстарды жан-жақты талдап саралай білетін сыншыл 
тұлға тəрбиелеу.



    Əр бала жас кезінен еркін ойлауға, алдына қойған істі 
жоспарлап, оны соңына дейін жеткізуге, кедергілерге 
қарсы тұруға бейімделгені жөн.
    Сондықтан да əр сабаққа оқушылардың əр мəселеге 
сыни көзқарасын қалыптастырып, оларды ашық, еркін 
сөйлеуге баулу – əр ұстаздың міндеті. СТО сабақ 
процесінде ең басты тұлға ОҚУШЫ екенін көрсетеді.        
Сын тұрғысынан ойлау əдісін топпен жұмыс істеуді 
қолдана отырып, оқушылардың ойын, еркін сөйлеуін, 
тілін дамытып, бір - бірін тыңдай білуге, өзінің де 
басқаның да жауабын сын тұрғысынан баға бере 
отырып, құрмет көрсетуге бағыт береді. 



Сын тұрғысынан ойлау үш бөліктен тұрады:

Біріншіден, сын тұрғысынан ойлау өзіндік жəне жеке ойлау болып табылады. Ал 
сабақ сыни тұрғыдан ойлау принциптеріне негізделетін болса, əркім өз ойлары мен 
пікірлерін жəне бағалауларын басқалардан тəуелсіз құратын болады. Біз үшін басқа 
біреу сыни ойлай алмайды, біз барлығын өзіміз үшін жасаймыз. Сонымен қатар ойлау 
өзіндік сипатқа ие болғанда ғана сыни тұрғыдан ойлағандық болып есептеледі. Өз 
бетінше ойланып, мəселені шешу үшін бостандық керек. Сыни тұрғыдан ойлауда 
идеяның ерекше болуы міндетті емес: басқаның пікірімен міндетті түрде келісу емес, 
керсінше келіспеуіміз де мүмкін. Бұл біздің құқымызды дəлелдейді. Сыни тұрғыдан 
ойлайтын оқушының ой бостандығы кең болғандықтан өзгенің пікіріне жиі келісе 
бермейді. Бұл тұлғаның қоғамдағы пікірін, орнын анықтайды.

Екіншіден, сын тұрғысынан оқыту жаттанды қағидаларды дəлелдеп айта беру емес, 
оқушы оқып, оны еске сақтап айту қабілеті жоқ, керсінше терең ойлау арқылы ескіге 
жаңаша көзқарас қалыптастыруы мүмкін, тың идеялар ойлап табуы мүмкін.

Үшіншіден, сын тұрғысынан ойлау сұрақтар қойып, шешімін табуды қажет ететін 
мəселені анықтаудан басталады. Жалпы адамзат баласы тумысынан білуге құмар 
болып келеді. Өзінің жеке қызығушылықтарымен қажеттіліктеріне жауап беруге 
талпынады.

Төртіншіден, сыни тұрғыдан ойлау көңілге қонымды дəлелге ұмтылады. Саналы 
дəлелдер арқылы жаңалық ашуға бейім келеді.



Жеке тұлғаны сын тұрғысынан ойлауды меңгеру үшін мынадай 
қасиеттері болуы шарт:
— жоспарлауға дайын болуы;
— бейімделгіштігі (басқалардың идеяларын қабылдай алуы);
— қайсарлығы (қиын тапсырмаларды кейінге қалдырмауы);
— жете түсінуі (өзінің жəне басқа адамдардың пікірін 
қадағалау);
— ымыралы келісімді іздеуі;
Жеке тұлғаны сын тұрғысынан ойлауды дамыту шарттары:
— сын тұрғысынан ойлауда тəжірибе жинау үшін уақыт жəне 
мүмкіндік беру;
— оқушылардың ойлауына жағдай туғызу;
— əртүрлі идеялар мен пікірлердің тууына мүмкіндік жасау;
— оқыту үрдісінде оқушының белсенділігін қолдау;
— əрбір оқушы сын тұрғысынан ойлауға қабілетті;
— оқушының өз пікірін білдіруге жетелеу жəне оның пікірін 
бағалау.



Бағдарлама құрылымы үш деңгейден тұрады.
Сабақтың құрылымы:
1. Қызығушылықты ояту:
Бұл кезеңде оқушының тақырып туралы не білетіндігі анықталады, белсенділігі арттырады, 
оқушыларды сабаққа психологиялық тұрғыдан дайындай отырып, қызығушылықтарын 
ояту стратегияларының бірін қолданып, қызықты сұрақтар қою арқылы оқушыларды жаңа 
сабаққа т арту.
Бұл жерде дəстүрлі əдістердегі «Кім кезекші?», «Сабақта кім жоқ, неге жоқ?» т. б. деген 
сұрақтарды алмастырып, керісінше сабаққа жағымды ахуал туғызады.
Бұл қызығушылықты ояту кезеңі -«жаңа білімге көпір салу». Бұл сəт «Бүгінгі біздің өтетін 
тақырыбымыз» деп дайын дүниені айтып беруден алыстатады. Орнына, білетін білімді еске 
түсіре отырып, жаңа білімге көпір салу болып табылады.
2. Мағынаны ашу:

Оқушы жаңа ақпаратты бұрынғы білімімен ұштастыра түседі.
Бұл кезеңді іске асыру үшін бірнеше тəсілдер бар. Олар: болжау кестесі, ойлан, жұптас, 
ортаға сал, сұрақ қоя білуді, өзара оқыту т. б. Осы əдіс - тəсілдерді қолдану кезеңді ең тамаша 
кезеңге, яғни оқушының өздігінен білім алу, өзін - өзі өзектілендіру, танымдық қабілеттерінің 
даму, шығармашылық іс - əрекетінің ояну, бір сөзбен айтқанда, өзіндік еңбек ету кезеңіне 
айналдырады.

3. Ой толғаныс:
Оқуды қорытындылау.
Оқушылар өз ойлары мен байқаған ақпараттарды өз сөздерімен айта біліп, өзара алмасады. 
Оқушы алған білімін пайдалана отырып шешім қабылдайды, топпен бөлініп берілген 
тапсырмалары болса, өздері дəлелдейді, көрсетеді, бағалайды немесе «Эссе жазу, бес жол 
өлең», т. б. стратегияларды қолданып тəсілдерін қолданып қорытындылайды.



    СТО технологиясының сабақ кезеңдері: Қызығушылығын 
ояту – Эвокация
Мағынаны тану - Реализация. 
Ой толғаныс - Рефлексия.
Эвокация – қызу оқу жұмысымен шұғылдануға 
қызығушылықтың оянуы.
Реализация – оқып жатқан тақырыптардың қажетін түсіну.
Рефлексия – тұжырымға келу, қорытындылау, жаңа білімді 
бекіту.
    СТО - дамыту сабақтарының мақсаты біреу (нақты 
сабаққа байланысты ). Міндеттері үш түрлі болады. Олар: 
Мазмұнға байланысты, СТО-ны дамытуға байланысты, 
топпен жұмысқа байланысты.
Сабақ құрылымы үш кезеңнен тұрғанымен, ондағы 
қолданылатын стратегиялар ауыса береді. Ал, кейбір 
стратегиялар кезеңге нақты арналған. Сол себептен, 
орынымен пайдаланған ұтымдырақ болады.



Сын тұрғысынан оқыту бағдарламасы стратегиялардан тұрады. Бұл бағдарламада қолдануға 
болатын стратегиялар бар. Сабақта пайдаланатын стратегиялар түрі:
1. Негізгі ойды суреттеу                     
2. Топтастыру
3. Бес жол өлең
4. Эссе жазу
5. Болжам кестесі
6. Галереяға саяхат
7. РАФТ
8. Блум жүйесі
9. ЖИГСО - 1
10. ЖИГСО - 2
11. Қазымыр оқушы
12. Автор орындығы
13. Инсерт
14. Венн диаграмма
15. Кубизм
16. Бағытталған оқу
17. Кідіріспен оқу
18. Əдебиет үйірмесі
19. Жол қалдырып жазу
20. Қос жазба күнделік
21. Авторға сұрақ қою
22. Үш қарамды сұхбат
23. Əлемді шарлау
24. Ой қозғау
25. Оқиға желісі



    Қазіргі уақытта білім беру жүйесіндегі өзгерістер – 
олардың талаптарына жылдам жауап бере алатындай 
икемді, шығармашыл мұғалімнің ролін көтеруде. 
Білім беру мазмұны жаңарып мұғалімдерге талап 
күшейген уақытта СТО жобасы мұғалімдердің кəсіби 
өсуіне жағдай туғызып, өз қабілеттері мен мүмкіндігін 
танып білуге көмекші болып отыр. Осы методиканың 
негізгі қасиеті: оқушыларға тыянақты білім беру, 
оның сабаққа деген қызығушылығын арттыру, 
ізденгіштігін, байқампаздығын дамытып, жеке тұлға 
дамыту деп ойлаймын.



Əр кезеңде қолданылатын стратегиялар:

Қызығушылығын ояту кезеңі: Болжау кестесі, Тірек сөздер, 
Венн диограммасы, Т кестесі, бір айналым күнделік, Блум 
таксаномиясы, Миға шабуыл, Топтастыру.

Мағынаны тану кезеңі:
Т кестесі, Пікір - талас, Аквариум, İNSERT, RAFT, ДЖИК 
СО, Куббизм, Геометриялық фигуралар, Бір айналым сұхбат, 
Түртіп алу, Жұпта талқылау, Бағытталған оқу, Талдау 
картасы, Топтастыру.

Ой толғаныс кезеңі:
Эссе, Топтастыру, Пирамида, Құндылық сызығы, Т кестесі, 
Sinkuein немесе бес жолды өлең, RAFT, Түйін сөз, 
Семантикалық карта, Концептуалды таблица, Бір айналым 
сұхбат.



    Миға шабуыл стратегиясы – бұл ұжымдық талқылау, мəселенің 
шешімін іздеуде қолданылатын тиімді əдіс. Қандайда бір 
проблеманы əр мүшенің пікірін еркін тыңдау арқылы шешу. Бұл 
əдіс жеке тұлғаны қалыптастырудағы маңызды əдістердің бірі. 
Миға шабуыл стратегиясының өзіндік ережесін сақтап, дұрыс 
пайдаланса оқушының стандарты емес шығармашыл ойлауын 
жақсы дамытады. Миға шабуыл стратегиясының қағидасы қиын 
емес. Мұғалім топ құрады да, қандай да бір проблеманың 
шешімін табуды өтінесіз (айтасыз). Барлық оқушылар өз 
пікірлерін айта бастағанда, ешкім оның ойын бөліп, өз пікірін 
айта алмайды жəне бағаланбайды. Іс –тəжірибеден байқағанда 
бірнеше минут ішінде көптеген пікірлер яғни шешімдер табуға 
болады. Бұл жерде пікірдің көптігі мақсат емес, ол тек нақты 
саналы шешім қабылдауға негіз болады. Қағидасы: - Ұсынылған 
пікір бағаланбайды, сыналмайды. - Жұмыс пікірдің сапасына 
емес санына бағытталған (неғұрлым пікір көп болса, соғұрлым 
нақты шешім қабылдауға таңдау болады). – Барлық пікірлер «бір 
ауыз сөзбен» жазылып отырғаны жақсы. – Белгіленген уақыт 
сақталуы тиіс.



    ДЖИК СО немесе Бедерлі пышқы стратегиясы - ұжымдық 
оқыту əдісі. Мақсаты: жалпы мəселені алдымен жұпта сосын 
ұжымда талқылау. Қолданылуы: Алдымен сынып 4 топқа 
бөлініп отырады – бұл жұмыс немесе бастапқы топтар деп 
аталады. Мəтін немесе тапсырма 4 бөлікке бөлініп 
дайындалады. Бірдей мəтін бөлігін алған оқушылар енді эксперт 
немесе жанұя топтарын құрады, яғни эксперт топтар басқа топ 
құрады, мəтіннің бірдей бөліктерін талдайды. Төрт логикалық 
бөлікке бөлінген мəтіннің 1 – бөлігін бірлер, 2 - бөлігін екілер, 3 - 
бөлігін үшіншілер, 4, 5- бөліктерін - бесінші жəне төртінші топқа 
бөлінетін оқушылар алады. Бастамас бұрын бастапқы 
топтардағы мəтінді мұқият меңгеру қажет себебі жанұя топтарға 
түсіндіруге жауапты екенін түсіну керек. Келесі кезекте бастапқы 
топтар қайта табысып, үйреніп келген бөліктерінің мазмұнын 
ортаға салады. Осылайша ұжым мүшелері бірін – бірі оқытуға, 
сол арқылы ойлануға үйренеді.
    ДЖИК СО немесе Бедерлі пышқы стратегиясының 
тақырыптың мазмұнын жақсы меңгеру, оқығанды есте сақтау 
үшін тиімді əдіс.



    İNSERT немесе түртіп алу стратегиясы - түртіп алу 
əдісі. Қолдарына қарындаш алып, «v»- білемін, «+» - 
білмеймін, «-» - мен үшін жаңа білім (ақпарат), «?» – мені 
таң қалдырды - деген белгілерді қойып отырып мəтіннің 
мазмұнын түсінеді. Бұл əдіс оқығанын саналы түсінуге, өз 
ойын басшылыққа алуға, ойын білдіруге үйрететін 
ұтымды əдіс.Оқушылар білгендерін анықтап, 
білмейтіндерін сұрауға əзірленеді. Бұл əрекет арқылы 
жаңаны түсіну үшін бұрынғы білетіндерімен жаңа 
материалды байланыстыруға дағдыланады. Кесте 
толтырылады.



    Куббизм стратегиясы – Ойын арқылы оқыту. Кубиктің алты 
жағына жазылған сөздер бойынша жұмыс жасайды. Қандайда бір 
затты жан жақты талдайды, талқылайды, сол арқылы білімдерін 
қайталайды, жаңа білім қосады.
Сипатта (түрі, түсі, көлемі)
Салыстыр (ұқсастығы, айырмашылығы)
Ұсын (қалай, қай жерде пайдаланылады?)-
Дəлелде (қарсы жəне қарсы емеспін)
Талда (қалай жасалған, неден тұрады?)
Ой толғау (бұл неден жасалған?)
Кубикпен жұпта немесе топта жұмыс жасайды. 1, 2 – сыныптарда 
үш жағын ғана пайдалануға болады. Бастауыш сыныптарда түрлі 
– түсті түрде пайдалануға болады.



    Sinkuein немесе бес жолды өлең стратегиясы – оқушы берілген 
тапсырма бойынша өлең құрастырады. Бес жолды өлеңді 
құрудың ережесі мынадай: бірінші жолда 1 зат есім, екінші жолда 
2 сын есім, үшінші жолда 3 етістік, төртінші жолда 4 сөзден 
тұратын сөйлем яғни ойды түйіндеу, бесінші жолда тақырыпқа 
байланысты 1 синоним сөз жазылады.
Кім? Ана
Қандай? Мейірімді, ақылды
Не істеді? Бағады, тəрбиелейді, өсіреді.
Түйін Ағайын - алтау, ана –біреу.
Синоним Адам



   RAFT стратегиясы – Оқушы қандайда бір объектіні алып, сол 
рольге еніп өз ойын жазады. Бұл стратегияны қолдануда бала 
сол зат туралы ойын жазба түрде, бірінші жақта хабарлайды. 
Мысалы: Мен қазақтың қара домбырасымын. Менің 
күмбірлеген қоңыр үнімді ұнатпайтын қазақ жоқ. Мен əр 
қазақтың төрінде ілулі тұрамын. Мен адамның көңіл – күйін 
шектерім арқылы жеткіземін. т.с.с

   Венн диаграммасы стратегиясы – Бұл стратегияның мақсаты 
салыстыру, пайымдау. Екі зат немесе мезгілдің (объектінің) 
айырмашылығы мен ұқсастығы жазылады. Бір біріне айқасқан 
екі немесе үш шеңбер.(тек шеңбер ғана болу керек деген қате 
түсінік) Екі жағына салыстырылады, ал айқасқан жеріне ортақ 
қасиеті жазылады. Оқушылардың ойлары аршылып, 
салыстыру сияқты күрделі операция жүзеге асады.



    Геометриялық фигуралар стратегиясы – бұл стратегияның 
құралдары геометриялық пішіндер. Мақсаты: оқушының сөздік 
қорын, əдеби, мəдени сөйлеу тілін, күрделі ойлау қабілетін дамыту. 
Себебі бала оқылып отырған мəтіннің кейіпкерлерінің мінез-
құлқына, сипаттама бере отырып қорытынды жасайды. 
Кейіпкерлерді түрлі фигуралардың сипатына қарай ұқсастығын 
табады. Жұмыс жұпта немесе топта орындалады. Алғашқы 
кездерде бүкіл сынып ұжымымен өткізуге болады.

    Блум таксаномиясы, сұрақтар стратегиясы - Блум сұрақтарды 
екіге бөледі. Олар жалпақ жəне жіңішке сұрақтар. Сұрақтар тізімі 
алдын ала жасалуы тиіс. Алдымен жіңішке сұрақтар, сосын 
жалпақ сұрақтар кетеді. Жіңішке сұрақтар - еске түсіруге 
арналған сұрақтар, жауабы нақты цифрмен немесе ия, жоқ деген 
жауап алынатын сұрақтар. Мысалы: - желтоқсан оқиғасы қай 
жылы болды? - 1986 жылы
- Сенің таныстарыңның ішінде оқиғаға қатысқан адамдар бар ма? 
– бар.



     Жалпақ сұрақтар – сұрақтың жауабына толық əрі түсіндіре 
отырып жауап беріледі. Жауапты мəтіннен алуға болады. Бұл 
сұрақ түріне жауапты фразамен немесе нақыл сөзбен, мақал – 
мəтелмен беруге болады. Жалпақ сұрақтарды екінші деңгейдегі 
сұрақтар дейді. Сұрақтың бұл түріне сөзбен ғана емес басқа 
формаларда жауап беруге болады. Мысалы: сурет немесе схема, 
тіпті көрініс түрінде де. Жалпақ сұрақ: – қарастырылып отырған 
кейіпкер неге осындай қылық жасады? ( шағын көрініспен жауап 
беру)

     Т кестесі стратегиясы – Мақсаты: қарама – қарсы нəрселерді 
сөздерді тере білу. Бұл жұмыста салыстыру, салыстыра отырып 
топтастыру сияқты процестер жүзеге асады. Оқушылардың ойлау 
қабілетін, есте сақтау қабілеттерін дамытады. Т кестесін 
тақырыпты ашарда пайдаланылса, жаңа материалды түсінуге 
дайындық болады. Бұл стратегия жұпта, топта, жеке де орындала 
береді. Іс – тəжірибеде үй тапсырмасына да беріліп жүр. Кіші жас 
оқушыларына кескін, сурет түрінде орындауға болады.



     Топтастыру немесе кластер стратегиясы - ойды жинақтау, ми 
қыртысында сəулеленген ойларды топтастыру, ассосациялау. Бұл стратегия 
топпен де жұппен де орындала береді. Сабақтың əр кезеңіне де қолайлы.

    Тірек сөздер стратегиясы – Мұғалім тірек сөздер береді. Оқушылар 
тірек сөздердің ретін бұзбай əңгіме немесе мəтін құрастырады. Мəтіннің 
құрамын құруға мəн беруге мұғалім назар аударады. Мəтін құрастыру 
кезінде логикалық ойлау іске қосылады. Əңгіменің мазмұнын жұпта, топта 
ақылдасады. Оқушының сөздік қоры, тілі, қиялы дамиды. Бұл əдіс 
мазмұндама жəне шығарма жазуға жақсы дайындық.

     БББ немесе маркировка кестесі стратегиясы – «БББ» - білемін, білдім, 
білгім келеді деген сөздерден алынған. Бұл кестеде үш бөлік. Əр бөлікті 
мəтінді не тақырыпты оқып отырып толтыра отырады. Негізгі қойылатын 
талап – оқушылардағы ойлар, тезистер, фактілер дəл сол күйінде 
көшірілмейді, өз ойымен жазылады. Бұл əдіс мұғалімге əр оқушыны 
бақылауға, оған сабақ соңында баға қоюға мүмкіндік береді. Мүмкін болса 
кесте сабақ үстінде толтырылады. Ал, үлгермеген жағдайда əр бөлікке бір, 
екі ой жазылу керек. Толықтыруға үйге беруге болады.



    ЭССЕ немесе ой толғаныс стратегиясы – тақырыпқа сай 
оқушы өз ойын қорыта жəне жинақтай отырып, ой-толғанысын 
жазады. Оқушы өз бетімен жеке жұмыс жүргізеді. Эссені 5-10 
минут ішінде тоқтамай жазады. Мұғалім де отырып жазуына 
болады. Бұл əдісте оқушы бала өз ойын еркін жеткізе білетін 
болады. Шығармашылықпен жұмыс істеп, сөздік қоры дамиды. 
Өмірде кездесетін жағдайларға, оқиғаларға саналы, ойлы 
қарауға үйренеді.



    Оқу жəне жазу арқылы сын тұрғысынан ойлау 
технологиясының стратегиялары көп əрі қолдануға ыңғайлы, 
жеңіл, тиімді. Іс – тəжірибе көрсеткендей СТО – 
технологиясын қолданып жүрген сыныптың оқушыларының 
даму деңгейі жоғары болады, өзін ортада еркін ұстайды, жек 
тұлға ретінде сезінеді. Өзіндік «Мені» дамиды. Оқушының 
ойлау қабілеті дамыған сайын, оқушы бойында төрт параметр 
көрсеткіші өседі.
Жекеден жалпыға
Дифференциалдықтан сенімділікке
Интуициядан логикаға
Бір перспективадан көп перспективаға қарай дамиды.



Жалпы сын технологияның жетістіктері мынандай болып табылады:

1.Оқушылар күні бұрын берілген тапсырма мен де сабақ үстінде 
берілген тапсырмалармен қосымша ізденеді, өз бетімен 
дайындалады.

2.Оқушы ой қиялының дамуына, пікір айтуына еркіндік беріледі.
3.Өз өміріне, қоршаған ортаға сын көзбен қарауға үйренеді.
4.Өзгенің пікірін тыңдап, оған өз көзқарасын қоса білуге үйренеді.
5.Шыншылдық, əділдікке дағдыланады.
6.Өзгенің пікірімен санасуға үйренеді.
7.Əр түрлі шығармашылық жұмыстарға дағдыланады.
8.Өз пікірін қорғай дəлелдей алады.
9.Топпен жұмыс істеуге үйренеді.
10. Жан дүниесін тəрбиелейді.



   Қазіргі кездегі мамандық атаулының барлығы бейімділікті, 
ептілікті, шапшаңдықты, ерекше ой қызметін, мол 
шығармашылық мүмкіндікті, өзін қоршаған түрлі жағдайларға 
тез икемделіп қана қоймай, оларды керекті бағытына 
шығармашылықпен бұра білу қаблеттілігін қажет етеді.

    Сондықтан психологтардың өзі тұлға қалыптастырудың 
қажеттілігін тұтас бір кешенді қасиеттермен байланыстырады. 
Бастауыш сыныптардағы сабақтарда сын тұрғысынан ойлау 
технологиясы тіл дамыту мен қатар тұлға қалыптасытруда 
маңызы зор екендігі тəжербие негізінде дəлелденуде. Сын 
тұрғысынан ойлау технологиясы-ойлаумен ұштастыра білім 
алуды бағыттайтын оқыту технологиясы.

